
Elm “yaşıl” iqtisadiyyata “yaşıl” işıq yandırır
Müasir dövrdə ölkə iqtisadiyyatının modernləşdirilməsi, innovativ 
inkişafı, rəqabət qabiliyyətinin yüksəldilməsi, enerji səmərəliliyinin 
təmini, ilk növbədə, iqtisadi artıma istiqamətləndirilsə də, əslində 
əsas məqsəd hər bir cəmiyyət üzvünün həyat şəraitinin yaxşılaş-
dırılması, budcənin neft-qaz resurslarından asılılığının əhəmiyyətli 
dərəcədə azaldılması, qeyri-neft sektorunu inkişaf etdirməklə gələ-
cək nəsillərin davamlı və dayanıqlı normal rifah şəraitinin təmin 
edilməsidir. Bu problem hazırda formalaşmaqda olan rəqəmsal iqti-
sadiyyatın yeni prinsiplər əsasında davamlı və dayanıqlı inkişafının 
təmin olunması kimi müəyyənləşdirilib. 

Məlum olduğu kimi, Azərbay-
canda ekoloji cəhətdən dayanıqlı 
sosial-iqtisadi inkişafa dair Milli 
Proqram 2003-cü ildə qəbul edi-
lib. Həmin proqramın məntiqi da-
vamı kimi qəbul edilən “Azərbay-
can 2020: Gələcəyə baxış” inkişaf 
konsepsiyasının, həmçinin “İn-
formasiya cəmiyyətinin inkişafına 
dair 2014-2020-ci illər üçün Milli 
Strategiya”nın, milli iqtisadiyyatın 
perspektiv inkişafı üzrə strateji yol 
xəritələrinin də əsas hədəflərindən 
biri ekoloji cəhətdən dayanıqlı so-
sial-iqtisadi inkişafa, cəmiyyətin 
rəqəmsallaşmasına, iqtisadiyyatın 
yaşıllaşdırılmasına, alternativ və 
bərpaolunan enerji mənbələrin-
dən səmərəli istifadə proseslərinin 
daha da sürətləndirilməsinə nail 
olmaqdır.

Hazırda dünyanın əksər ölkələ-
rində iqtisadi artım antropogen və 
texnogen proseslər nəticəsində 
ətraf mühitin pisləşməsi, təbii ba-
lansın pozulması, çirklənmə səviy-
yəsinin artması, təbii resurslardan 
israfçılıqla istifadə, biosferin nor-
mal mühafizəsinin pozulması və 
iqlim dəyişikliyi kimi mənfi təzahür-
lərlə müşahidə olunur. Bunlar isə, 
insan sağlamlığına zərər vurur və 
sonrakı nəsillərin normal inkişafına 
mane olur. Başqa sözlə, insanın 
rifah halının yüksəlməsinə xidmət 
etməli olan iqtisadiyyat, onun hə-
yatının yaxşılaşmasına əngəl olur 
və sağlamlığını təmin etmir. 

Ona görə də yeni informasi-
ya və biliklər cəmiyyəti şəraitində 
modernləşmənin istiqaməti iqtisadi 
inkişafı təmin edən elə mütərəqqi 
innovativ texnologiyalara yönlən-
dirilməlidir ki, ətraf təbii mühitin 
münbitliyi və əlverişliliyi saxlanılsın 
və yaxşılaşdırılsın. Belə olan hal-
da ekoloji təhlükəsizlik həm iqtisa-
di artım, həm də insanın özünün 
daha yaxşı və sağlam mövcudluğu 
üçün həlledici amilə çevrilir. Bütün 
bu kimi problemlərin həlli müvafiq 
texnologiyaların geniş tətbiqi əsa-
sında cəmiyyətin və iqtisadiyyatın 
həm rəqəmsal, həm də yaşıl trans-
formasiyasını tələb edir.    

Birləşmiş Millətlər Təşkilatının 
İqtisadi Əməkdaşlıq və İnkişaf Təş-
kilatı, Ətraf Mühit Proqramı kimi 
beynəlxalq təşkilatlar yaşıl inkişafı 
və ya yaşıl iqtisadiyyatı ekoloji təh-
lükəsizliyi təmin edən mal və xid-
mətlərin istehsal və istehlakı kimi, 
həmçinin yaşıl inkişafa və texno-
logiyalara yatırılan investisiyaları 
nəzərdə tutan bir proses kimi qəbul 
edirlər. Beynəlxalq təşkilatlar yaşıl 
iqtisadiyyatın formalaşmasını daha 
çox qlobal maliyyə-iqtisadi böhran-
dan perspektiv çıxış istiqamətlə-
rindən biri kimi nəzərdən keçirirlər. 
<aşıl iqtisadiyyat konsepsiyası da-

vamlı inkişaf  konsepsiyasını tam 
əvəz etmir. Ancaq dayanıqlığın 
əldə olunması da, demək olar ki, 
iqtisadiyyatın düzgün formalaşma-
sından və yaşıllaşdırılmasından 
asılıdır. 

<aşıllaşdirma prosesi prinsip 
etibarı ilə cəmiyyətin və iqtisadi in-
kişafin yeni mərhələsi kimi xarakte-
rizə olunur. <er kürəsində həyatın 
qorunması, uzunmüddətli inkişafın 
təmin edilməsi insanın iqtisadi fəa-
liyyətində yeni prioritetlərin forma-
laşmasını tələb edir. Onlardan ən 
əsasları ətraf mühit ilə qarşılıqlı 
əlaqədə olan, davamlı inkişafı tə-
min edən cəmiyyət üzvlərinin yaşıl 
həyat tərzi, yaşıl təfəkkürü, yaşıl 
düşüncəsi və yaşıl intellektdir. Bu 
istiqamətdə yaşıl iqtisadiyyatın for-
malaşması həm ətraf mühitin qo-
runmasının, həm də mövcud olan 
təbii ehtiyatlara və biliyə əsaslanan 
uzunmüddətli inkişafın təmin edil-
məsinin əsas yoludur.

<aşıl iqtisadiyyatın formalaş-
ması ilə əlaqədar Azərbaycandakı 
vəziyyətlə tanışlıq göstərir ki, bura-
da davamlı inkişafın bir komponen-
ti kimi yaşıl iqtisadiyyatın qurulması 
istiqamətində uğurlu siyasət həyata 
keçirilir. Azərbaycan yaşıl iqtisadiy-
yatın inkişafı üçün güclü potensial 
imkanlara malikdir. Lakin mövcud 
zəif tərəflər və təhlükələr də yaşıl 
iqtisadiyyatın inkişafını ləngidir. 
Hazırda yaşıl iqtisadiyyatın sis-
tem yaradan paradiqması – insan 
kapitalının inkişafı Azərbaycanda 
dövlətin iqtisadi siyasətinin təməlini 
təşkil edir. Bu siyasət çərçivəsində 
həyata keçirilən yoxsulluqla müba-
rizə, davamlı inkişaf, regionların so-
sial-iqtisadi inkişafı, ərzaq və enerji 
təhlükəsizliyi, təhsil, informasiya və 
kommunikasiya texnologiyaları və 
s. kimi kompleks proqramların icra-
sı nəzərdə tutulan hədəflərin yerinə 
yetirilməsini təmin edəcəkdir.

Azərbaycan yaxın keçmiş olan 
1990 il ilə müqayisədə 2030-cu ilə 

qədər istilik eႇekti yaradan qazla-
rın emissiyalarının 35 faiz, 2050-ci 
ilə qədər isə 40 faiz azaldılmasını 
hədəf kimi götürüb. Qlobal dünya-
mızın strateji mövqeyə malik ən 
əsas ölkələrindən biri kimi iqlim də-
yişmələrinin və ekoloji pozuntuların 
fəsadlarına qarşı mübarizəyə öz 
töhfəsini vermək əzmindədir.

2020-ci ildə erməni işğalından 
azad edilmiş Qarabağ və Şərqi 
Zəngəzur, eləcə də Naxçıvan 

Muxtar Respublikası “yaşıl enerji 
zonası” elan olunub. Azad edilmiş 
ərazilərdə həyata keçirilən geniş-
miqyaslı bərpa və yenidənqurma 
prosesində ətraf mühitin qorun-
ması prioritet məsələlərdəndir. Hə-
min ərazilərdə “ağıllı şəhər”, “ağıllı 
kənd” kimi innovativ yanaşmalar 
tətbiq edilir və zəruri ekosistem 
formalaşdırılır. Bütövlükdə isə, ya-
şıl enerji növlərinin yaradılması 
və onun dünya bazarlarına nəqli 
Azərbaycanın enerji siyasətinin pri-
oritetidir. Təsadüfi deyil ki, ölkəmiz 
elektrik enerjisi istehsalının ümumi 
həcmində bərpaolunan enerji mən-
bələrinin payının 2030-cu ilə qədər 
30 faizə çatdırılmasını hədəfləyir. 

BMT-nin İqlim Dəyişmələri üzrə 
dərçivə Konvensiyasının Tərəflər 
Konfransının 29-cu sessiyasının 
(COP29) Azərbaycanda keçiril-
məsi ölkəmizin milli, regional və 
qlobal səviyyədə ətraf mühitin qo-
runması, iqlim dəyişmələrinin qar-
şısının alınması işinə töhfəsi kimi 
dəyərləndirilməlidir. Bu istiqamətdə 
həm Azərbaycanda, həm də digər 
ölkələrin iqlim dəyişmələrinə qarşı 
qlobal mübarizəsində beynəlxalq 
həmrəyliyin gücləndirilməsi məqsə-
dilə 2024-cü il respublikamızda 
“<aşıl dünya naminə həmrəylik ili” 
elan edilib. Bununla əlaqədar ölkə-
mizin alim və mütəxəssisləri, yara-
dıcı insanları, başqa sözlə, hər bir 
şəxs və qurum bu  böyük qlobal 
planetar əhəmiyyətə malik işlərin 
həyata keçirilməsində yaxından iş-
tirak etməkdədir. 

Bir faktı da vurğulayaq ki, cə-
miyyətin və iqtisadiyyatın yaşıllaş-
dırılmasında rəqəmsallaşmanın, 
rəqəmsal texnologiya və transfor-
masiyaların çox böyük potensial 
imkanları olduğuna görə cəmiy-
yətin iqtisadi inkişafında yaşıl və 
rəqəmsal transformasiyalar paralel 
olaraq qarşılıqlı əlaqədə inkişaf və 
tətbiq olunmalıdır. Təsadüfi deyil 
ki, son onilliklərdə qəbul olunan 
inkişaf konsepsiyalarında və milli 

strategiyalarda ətraf mühit prob-
lemlərinin həllində İKT amilinə bö-
yük diqqət yetirilib. <eri gəlmişkən, 
İKT sektorunun Azərbaycandakı 
inkişaf prosesinin 2025-ci ildən 
sonrakı dövrlərdə də müntəzəm 
olaraq davam etdirilməsi planlaş-
dırılır. Uzunmüddətli perspektivdə 
yaşıl və rəqəmsal iqtisadiyyatla 
bağlı hədəf-baxışın icrasını təmin 
etmək məqsədilə innovasiya yö-
nümlü texnoloji-ekoloji savadlılıq 
səviyyəsi yüksəldiləcək, orta, peşə 
təhsili müəssisələrində və universi-
tetlərdə istedadlı şagird-tələbələrin 
hazırlanmasına xüsusi diqqət ye-
tiriləcək. Texnoloji-ekoloji savadlı-
lığın artırılması və yaşıl innovativ 
düşüncə tərzinin inkişaf etdirilməsi 
məqsədilə universitetlərin və mü-
vafiq məktəblərin tədris proqramla-
rına əlavə dərslər daxil ediləcəkdir. 

Xatırladaq ki, yaşıl innovativ 
texnologiyaların rəqəmsallaşması 
ilə əlaqədar olan bu kimi proseslər 
Azərbaycanın 2030-cu ilə qədər 
Sosial-iqtisadi inkişafı üzrə Mil-
li Prioritetlərində də əksini tapıb. 
2030-cu ilədək ölkənin sosial-iq-
tisadi inkişafına dair müvafiq Milli 
Prioritetlərin icrası reallaşdırılma-
lıdır. Başqa sözlə, dayanıqlı artan 
rəqabətqabiliyyətli iqtisadiyyat və 
dinamik, inklüziv və sosial ədalətə 
əsaslanan cəmiyyət qurulmalıdır. 
Bu müddətdə rəqabətli insan ka-
pitalı və müasir innovasiyalar mə-
kanı da formalaşdırılmalıdır. İşğal-
dan azad olunmuş ərazilərə böyük 
qayıdış həyata keçirilməklə təmiz 
ətraf mühit yaradılmalıdır. Bununla 
yanaşı, ölkədə təmiz ətraf mühitin 
rəqəmsallaşmasına və yaşil iqtisa-
di artıma nail olmaq istiqamətində 
qlobal iqlim dəyişikliklərinin miq-
yası nəzərə alınaraq ekoloji təmiz 
texnologiyaların tətbiqinə əhəmiy-
yətli yer verilməli, təmiz enerji mən-
bələrindən istifadə, tullantıların tək-
rar emalı və çirklənmiş ərazilərin 
bərpası təşviq edilməlidir. Bu, istilik 
eႇekti yaradan qaz emissiyasını 
beynəlxalq normalara uyğun sə-
viyyədə saxlanılması istiqamətində 
göstərilən səylərə mühüm töhfə ola 
bilər.

Sonda onu da qeyd edək ki, 
uzunmüddətli iqtisadi inkişafın və 
ekoloji tarazlığın təmin edilməsin-
də informasiya və bilik cəmiyyəti-
nin, İKT-nin qarşısında ümumən bir 
çox problemlər durur. Bu sahədə 
əsas məsələlərdən biri yaşıl iqtisa-
diyyat texnologiyalarının işlənilmə-
si və tətbiqi ilə bağlıdır. Ona görə 
də Azərbaycan iqtisadiyyatı və cə-
miyyəti, ilk növbədə, postsənaye 
iqtisadiyyatının yaşıllaşdırılması 
texnologiyalarından ən səmərəli 
formada istifadə etməlidir. Bununla 
yanaşı, iqtisadiyyatın şaxələndiril-
məsi üsulu ilə qeyri-neft sektoru-
nun inkişafına nail olunmalı, yük-
sək texnologiyaların geniş tətbiqi 
ilə  informasiya və bilik iqtisadiy-
yatının özünün də yaşıllaşdırılması 
həyata keçirilməlidir.    

Dubaydan Bakıya COP magistralı
Aşqabad şəhərində Türkmənistan Xarici 

İşlər Nazirliyinin, BMT-nin Türkmənistanda-
kı Rezident Əlaqələndiricisinin Ofisi, Azər-
baycanın və Birləşmiş Ərəb Əmirliklərinin 
Türkmənistandakı səfirliklərinin təşkilatçı-
lığı ilə “Dubaydan Bakıya Yol – COP29 ön-
cəsi” adlı tədbir keçirilib. Bu barədə Azər-
baycanın Türkmənistandakı səfirliyindən 
məlumat verilib.

Tədbirdə çıxış edən məruzəçilər BMT-nin 
İqlim Dəyişikliyi üzrə dərçivə Konvensiyası-
nın Tərəflər Konfransının 28-ci sessiyasının 
(COP28) sonrakı fəaliyyətlərə dair yeniliklərin 
təqdim edilməsi və 2024-cü ilin noyabr ayın-
da Azərbaycanda keçiriləcək COP29 sammi-
tinə hazırlıqların müzakirəsi, eləcə də “yaşıl 
enerji”, alternativ enerjiyə keçid və metan 
emissiyalarının azaldılması istiqamətində fikir 
mübadiləsi aparılıb.

glkəmizin Türkmənistandakı səfiri Qismət 
Gözəlov çıxışında 2024-cü ilin Azərbaycanda 
“<aşıl dünya naminə həmrəylik ili” elan edil-
diyini xatırladaraq respublikamızın iqlim dəyi-
şikliyi ilə bağlı həyata keçirdiyi layihələr, ölkə-
mizdə “yaşıl enerji” istiqamətdə görülən işlərə 
diqqət çəkib. Azərbaycanda keçiriləcək qlobal 
əhəmiyyətli COP29-la bağlı iştirakçıları məlu-
matlandıran səfir könüllülərin konfransın təşki-
lində də mühüm rol oynayacağını bildirib. Bu 
xüsusda COP29-da könüllülərin iştirakını təş-
kil etmək üçün volunteers.cop29.az portalının 
istifadəyə verildiyini və burada 16 minə yaxın 
namizədin qeydiyyatdan keçdiyini, təxminən 
3 min yerli və beynəlxalq könüllünün prosesə 
cəlb olunmasının gözləndiyini qeyd edib. 

Q. Gözəlov Azərbaycan, BƏƏ və Brazili-
yanın həmsədrliyi ilə COP sədrləri üçlüyünə 
diqqət çəkərək iqlimlə bağlı fəaliyyətin güclən-
dirilməsinə təkan verən cari və gələcək COP 
sessiyalarına sədr ölkələr arasında əməkdaş-

lığın, eləcə də davamlılığı daha da yüksəltmək 
üçün COP sədrlikləri üçlüyünün əhəmiyyətinə 
toxunub. Azərbaycan və Türkmənistanın al-
ternativ enerji və iqlim dəyişikliyi ilə bağlı hə-
yati məsələlərin həllində inamla irəlilədiklərini 
vurğulayan səgir deyib ki, hər iki ölkə neft və 
təbii qazla zəngin olsa da,  metan emissiya-
sı öhdəliklərinə sadiq qalaraq iqlim dəyişikliyi 
layihələrinə töhfə verir. O, qardaş Türkmənis-
tanın da bu ilin noyabr ayında Azərbaycanda 
keçiriləcək COP29 sammitinə öz töhfəsini 
verəcəyinə əminliyini bildirib. 

Səfir, həmçinin minaların dağıdıcı təsirinə 
diqqət çəkərək Azərbaycan ərazilərində möv-
cud mina təhlükəsi, habelə onun yaratdığı 
ciddi ekoloji və humanitar fəsadlardan danı-
şıb, minaların və partlamamış sursatların ətraf 
mühitə təhlükə, mülki əhalinin mədəni irsinə 
zərər vurmaqla yanaşı, son nəticədə dayanıq-
lı inkişafa maneçilik törədən kəskin problem 
olduğunu vurğulayıb.

Sonda COP29-la bağlı video-çarx və foto-
lar nümayiş olunub.

Azərbaycan ətraf mühitin mühafizəsi sahəsində mü-
hüm addımlar atıb. Bunu Bakıda keçirilən Ümumdünya 
Aeronaviqasiya Sammitində çıxışı zamanı CANSO-nun 
baş direktoru Saymon Hokkard deyib.

Aeronaviqasiya Sammiti 
COP29-u dəstəkləyib

“Azərbaycanda bir araya gəlməyimiz bizə iqlim dəyişik-
liyinin təsirlərini azaltmaq üçün qlobal əməkdaşlığın və birgə 
fəaliyyətin vacibliyini xatırladır. Bu mühüm müzakirəni burada, 
Bakıda apararaq biz gələcək nəsillər üçün planetimizin ekosis-
teminin qorunması məqsədilə bütün sənaye və ölkələrin birgə 
səylərinin zəruriliyini dərk edirik”, – deyə o, vurğulayıb. 

<eri gəlmişkən, CANSO-nun baş direktoru jurnalistlərə 
açıqlamasında Bakını Ümumdünya Aeronaviqasiya Sammiti-
nin keçirilməsi üçün ideal məkan adlandırıb. Onun sözlərinə 
görə, bu tədbirin keçiriləcəyi məkan kimi Bakının seçilməsi ona 
görə məqsədəuyğundur ki, BMT-nin İqlim Dəyişmələri üzrə 
dərçivə Konvensiyasının Tərəflər Konfransının 29-cu sessi-
yası (COP29) noyabr ayında məhz bu şəhərdə təşkil oluna-
caq. “Bu mənada Bakı ideal məkandır, çünki burada müxtəlif 
enerji mənbələrindən istifadə imkanları nəzərdən keçirilir və 
bu məsələ COP29-un gündəliyində də öz əksini tapıb. İqlim 
dəyişikliyi mövzusu aviasiya sənayesi üçün də aktualdır və 
onun üçün böyük problemlər yaradır. Ümumi məqsədlərdən 
biri 2050-ci ilə qədər xalis sıfır karbon emissiyasına nail olmaq-
dır. Buna nail olmaq üçün çox iş görməliyik”, – deyə Saymon 
Hokkard əlavə edib. 

Hazırda aviasiya sektorunun qlobal emissiyalarda, təx-
minən, 2 faiz paya malik olduğunu bildirən baş direktorun de-
diyinə görə, lazımi tədbirlər görülməsə yaxın 20 il ərzində bu 
nisbət 22 faiz olacaq.

Suyun hər damlası  
həyat iksiridir

Tacikistanın paytaxtı Düşənbə şəhərində 2018-2028-ci illər 
üzrə “Davamlı inkişaf üçün su” Beynəlxalq Onillik Fəaliy-
yətə dair III Yüksək Səviyyəli Beynəlxalq Konfrans keçirilib. 
Beynəlxalq tədbirdə Azərbaycanı kənd təsərrüfatı naziri 
Məc nun Məmmədovun rəhbərlik etdiyi nümayəndə heyəti 
təmsil edib. Nümayəndə heyətinin tərkibinə Ekologiya və 
Təbii Sərvətlər Nazirliyi, Dövlət Su ehtiyatları Agentliyinin 
məsul şəxsləri daxil olub. 

Kənd Təsərrüfatı Nazirliyinin ictimaiyyətlə əlaqələr və in-
formasiya təminatı şöbəsindən verilən məlumata görə, Ta-
cikistan Prezidenti Emoməli Rəhmon tədbiri giriş sözü ilə 
açaraq bildirib ki, qlobal istiləşmə fonunda su ehtiyatlarından 
səmərəli istifadə mühüm çağırışlardan biri olaraq qalır. Son 5 
ildə planetdə ən isti il və ayların müşahidə olunduğunu xatır-
ladan Prezident əlavə edib ki, bununla yanaşı, hər il təbii fə-
lakətlərin ümumi sayında su ilə bağlı fövqəladə halların xüsusi 
çəkisi və dəymiş zərərin miqdarı da artır. Tacikistanın dövlət 
başçısı, həmçinin iqlim dəyişikliyinin su ehtiyatlarına mənfi 
təsirlərinin minimuma endirilməsi məqsədilə eႇektiv və təcili 
tədbirlərin görülməsi üçün müzakirə və qlobal əməkdaşlığın 
mühüm olduğunu diqqətə çatdırıb.

Prezident Emoməli Rəhmon bu ilin noyabrında Azərbaycan-
da keçiriləcək Birləşmiş Millətlər Təşkilatının İqlim Dəyişmələri 
üzrə dərçivə Konvensiyasının Tərəflər Konfransının 29-cu ses-
siyası (COP29) çərçivəsində təşkil olunacaq müzakirələrdə su 
resurslarından rasional və dayanıqlı istifadə etməklə bağlı mü-
hüm nəticələrin əldə olunacağına əminliyini ifadə edib.

Tədbirdə çıxış edən kənd təsərrüfatı naziri Məcnun 
Məmmədov son illər qlobal iqlim dəyişikliyi səbəbindən su 
ehtiyatlarının azalması nəticəsində kənd təsərrüfatı təyinat-
lı torpaqların suvarılmasında yaranan çətinliklərə toxunub. 
Azərbaycanın su və torpaq ehtiyatları məhdud olan ölkələr-
dən olduğunu vurğulayan nazir bildirib ki, su ehtiyatlarından 
səmərəli istifadənin təmin edilməsi və su təsərrüfatının təkmil-
ləşdirilməsi daim diqqət mərkəzində saxlanılır. Azərbaycan-
da intensiv kənd təsərrüfatının formalaşmasına, o cümlədən 
müasir suvarma sistemlərinin tətbiqinə mühüm dövlət dəstəyi 
verilir. Nazir bildirib ki, bu sahədə fəaliyyəti əlaqələndirmək 
məqsədilə Prezident İlham Əliyevin sərəncamı ilə komissiya 
yaradılıb. Komissiya tərəfindən yeni çağırışlar nəzərə alın-
maqla iqlim dəyişikliyinin su resurslarına təsirinin minimuma 
endirilməsi üçün mövcud su itkilərinin azaldılması, ölkədə su 
ehtiyatlarının artırılması, alternativ su ehtiyatlarının qiymətlən-
dirilməsi və mümkün istifadəsi kimi 3 prioritet istiqamət müəy-
yən edilib. Tədbir iştirakçılarına Azərbaycanda sudan səmərə-
li istifadə ilə bağlı həyata keçirilən və planlaşdırılan tədbirlər 
barədə ətraflı məlumat verilib.

İqlim dəyişikliyinin təsirlərinin regional səviyyədə idarə 
olunmasının vacibliyini deyən nazir COP29 tədbirində su eh-
tiyatları sahəsində bütün təşəbbüslərin diqqət mərkəzində 
saxlanılacağını və bu istiqamətdə faydalı müzakirələrin aparı-
lacağını vurğulayıb.

Tədbirdə su ehtiyatlarından səmərəli istifadə, su itkilərinin 
qarşısının alınması, təbii ehtiyatların davamlı istifadəsində in-
novasiya və rəqəmsallaşmanın rolu, bu istiqamətdə gələcək 
əməkdaşlıq istiqamətləri, davamlı inkişaf üçün su üzrə qlobal, 
regional və ölkələr səviyyəsində görüləcək işlər müzakirə olu-
nub. Mütəxəssislər qlobal iqlim dəyişikliyinin su mənbələrinə 
təsirinin idarə edilməsi üçün su ehtiyatlarının sektorlar üzrə 
bölüşdürülməsi və dəqiq uçotunun aparılmasının, müasir su-
varma sistemlərinin tətbiqinin genişləndirilməsinin aktual ol-
duğunu vurğulayıblar.

